
Dvijaproktam Bilvityadina Shivarchanopadesham

த்³விஜப்ரோக்தம் பி³ல்வித்யாதி³நா ஶிவார்சநோபதே³ஶம்

(ஶிவரஹஸ்யாந்தர்க³தே உக்³ராக்²யே)
த்³விஜ: (உவாச) -
பி³ல்வபத்ராந்தராலைஸ்து ஸஞ்சா²த்³ய ஶிவமஸ்தகம் ।
ஶிவலோகமவாப்நோதி ஶிவேந ஸஹ மோத³தே ॥ 316॥
பி³ல்வபத்ரை:ஸமப்⁴யர்ச்ய ஶங்கரம் யாதி ஶங்கரம் ।
மஹத்³ப்⁴ய: பாதகேப்⁴யோऽபி முக்திம் யாஸ்யத்யஸம்ஶயம் ॥ 317॥
த்ரித³லம் த்ரிகு³ணாகாரம் த்ரிணேத்ரம் ச த்ரியாயுஷம் ।
த்ரிஜந்மபாபஸம்ஹாரமேகவித்வம் ஶிவார்பிதம் ॥ 318॥
த்ரிஶூலஸந்நிபை⁴ரீஶே பி³ல்வபத்ரை:ஸமர்சிதே ।
ஸத்³ய ஏவ விநஶ்யந்தி மஹாபாதககோடய:॥ 319॥
பி³ல்வபத்ரேண ஶுஷ்கேணாப்யர்சித: பார்வதீபதி: ।
த³தா³தி பரமாம்ரு’த்³தி⁴ம் ஸாயுஜ்யம் ச தநுவ்யயே ॥ 320॥
பி³ல்வபத்ரம் ஸ்வத: ஶுத்³த⁴ம் ஶிவப்ரியகரம் ஶுப⁴ம் ।
ஶுபே⁴ பர்யுஷிதத்த்வம் ச பி³ல்வபத்ரேஷு ந த்⁴ருவம் ॥ 321॥
பி³ல்வபத்ரஸ்ய சூர்ணைரப்யர்சநீய:ஸதா³ஶிவ: ।
ரத்நவத்³ரக்ஷணீயாநி பி³ல்வபத்ராணி ஸந்ததம் ॥ 322॥
பி³ல்வபத்ரார்சநேநைவ துஷ்டோ ப⁴வதி ஶங்கர: ।
மஹாதே³வஸ்ய ஸாம்ப³ஸ்ய பி³ல்வபத்ரமதிப்ரியம் ॥ 323॥
யதா² ப்ரியா ஹைமவதீ பி³ல்வபத்ரம் ததா² ப்ரியம் ।
அக²ண்டை³ர்நூதநை: ஶுத்³தை⁴பி³ல்வபத்ரை: ப்ரயத்நத:॥ 324॥
ய: பூஜயதி கௌ³ரீஶம் ஸ கௌ³ரீஶம் ப்ரயாஸ்யதி ।
கரவீரஸ்ய புஷ்பேண ரக்தேந த⁴வளேந வா ॥ 325॥
ய: பூஜயதி கௌ³ரீஶம் ஸ பாபேப்⁴யோ விமுச்யதே ।

1



த்³விஜப்ரோக்தம் பி³ல்வித்யாதி³நா ஶிவார்சநோபதே³ஶம்

யத்புண்யம் லப⁴தே மர்த்யோ ஶிவே ரத்நஸமர்சநாத் ॥ 326॥
தத்புண்யம் லப⁴தே மர்த்ய: கரவீரஸ்ய பூஜயா ।
ஸுவர்ணகமலாநாம் ச பூஜயா கி³ரிஜாபதி:॥ 327॥
ஹ்ரு’ஷ்டோ த³தா³தி ஸாயுஜ்யமர்சகாய ந ஸம்ஶய:॥ 328॥
॥இதி ஶிவரஹஸ்யாந்தர்க³தே த்³விஜப்ரோக்தம் பி³ல்வித்யாதி³நா ஶிவார்சநோபதே³ஶம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 25। 316-328॥

